
Annotatsiya: Ushbu maqolada 2019–2023-yillarda Sirdaryo viloyati hududiga kirib kelgan investitsiyalar, investitsiyalar 
tarkibi, oʻzgarish dinamikasi, investitsiyalar kirib kelishiga sabab boʻlayotgan hamda toʻsqinlik qilayotgan omillar tahlil 
qilinadi. Kirib kelgan investitsiyalar hajmi oʻzgarishining boshqa iqtisodiy koʻrsatkichlarga ta’siri ekonometrik tahlil qilinadi, 
oʻzaro bogʻliq boʻlgan erkli va erksiz oʻzgaruvchilarning bogʻliqlik modeli ishlab chiqiladi.

Kalit soʻzlar: investitsiyalar, yalpi investitsiyalar, toʻgʻridan toʻgʻri xorijiy investitsiyalar, investitsion muhit, erkli va erksiz 
oʻzgaruvchilar, regression tahlil, korrelyatsion tahlil, erkli va erksiz oʻzgaruvchilarning bogʻliqlik modeli.
Abstract: In this article, the investments that entered the territory of Syrdarya region in 2019-2023, the composition of 
investments, the dynamics of changes, the factors that cause and hinder the entry of investments are analyzed. The 
impact of changes in the volume of incoming investments on other economic indicators is analyzed econometrically, and 
a dependence model of interrelated voluntary and involuntary variables is developed.

Key words: investments, gross investments, foreign direct investments, investment environment, voluntary and involuntary 
variables, regression analysis, correlational analysis, dependence model of voluntary and involuntary variables.
Аннотация: В данной статье анализируются инвестиции, поступившие на территорию Сырдарьинской области 
в 2019-2023 годах, состав инвестиций, динамика изменений, факторы, вызывающие и препятствующие приходу 
инвестиций. Проведен эконометрический анализ влияния изменения объема поступающих инвестиций на другие 
экономические показатели и разработана модель зависимости взаимосвязанных произвольных и непроизвольных 
переменных.

Ключевые слова: инвестиции, валовые инвестиции, прямые иностранные инвестиции, инвестиционная среда, 
произвольные и вынужденные переменные, регрессионный анализ, корреляционный анализ, модель зависи-
мости произвольных и непроизвольных переменных.

K I R I S H
Sirdaryo viloyati qadimgi Mirzachoʻl hududidan ajralib chiqqan hududiy birlik boʻlib, respublikaning boshqa 

viloyatlaridan oʻzining quruq va issiq tabiati bilan ajralib turadi. Shu bilan birgalikda, Sirdaryo viloyati tabiati 
qishloq xoʻjaligi mahsulotlari, xususan, poliz ekinlari yetishtirish uchun qulay hisoblangan. Viloyat aholisining 
asosiy daromadi aynan shu sohadan kelgan. Ammo soʻnggi yillarga kelib, viloyat iqtisodiyotining boshqa tar-
moqlari ham rivojlanib koʻplab yirik investitsiya loyihalari amalga oshirilmoqda. Investitsiya loyihalarini moli-
yalashtirishda toʻgʻridan toʻgʻri xorijiy investitsiyalar ulushining yuqoriligi esa viloyatning yana bir yutugʻi desak, 
mubolagʻa boʻlmaydi. 

M A V Z U G A  O I D  A D A B I Y O T L A R  S H A R H I
Investitsiyalar masalasi nafaqat mamlakat iqtisodiyoti, balki davlatning ijtimoiy hayoti, turmush darajasiga 

ham katta ta’sir koʻrsatganligi sababli doimo olimlar e’tiboridagi masala boʻlib kelgan hamda oʻrganilgan. 
Ushbu masala yuzasidan MDH davlatlari olimlaridan M.I. Lisitsa,  L.I. Yuzvovich, S.A. Degtyarev,  

E.G. Knyazeva, Y.V. Semenkova,  K.A. Filimonovalar, xorijlik olimlardan Zvi Bodi, U. Sharp,  
Gordon Dj.  Aleksandr, Jeffri V. Beyli, Aleks Keyn, P. Masselar, mahalliy iqtisodchi olimlarimizdan Sh. Shodmonov,  
M. Rahmatov, H.H. Imomov, Mamatov B.S., Xujamkulov D.Y., Nurbekov O.Sh., Vaxabov A.V., Xajibakiyev 
Sh.X, Muminov N.G.lar oʻzlarining fikrlarini bildirib oʻtganlar. 

Xususan, H.H.Imomov investitsiyalarga “… barcha turdagi milliy va intellektual boyliklar tushunilib, ular 
tadbirkorlik faoliyati obyektiga yoʻnaltirilib daromad keltirishi yoki biror bir ijobiy samaraga erishishi zarur[1]” 
deya ta’rif bergan boʻlsa,  fransuz iqtisodchisi P. Masse shunday yozadi. “Kapitalni investitsiya qilish aktiga be
rilishi mumkin boʻlgan eng umumiy ta’rif quyidagicha: investitsiya – bu investitsiya qilingan tovarlar yordamida 
kelgusidagi ehtiyojlarni qondirishdan iborat[2]”.

Olimlar tomonidan bildirilgan fikrlar turli xil shaklga ega boʻlishiga qaramasdan, ularning mohiyati bir ildizga 
borib taqalishini koʻrishimiz mumkin. Ya’ni “investitsiyalar – foyda olish hamda ijobiy ijtimoiy samaraga erishish 
maqsadida tadbirkorlik obyektlariga va boshqa faoliyat turlariga qo‘yiladigan pul mablag‘lari, banklarning 
maqsadli omonatlari, aksiyalar, boshqa qimmatli qog‘ozIar, texnologiyalar, mashinalar, uskunalar, litsenziyalar, 
kreditlar, har qanday boshqa mol-mulk yoki mulkiy huquqlar, intellektual boyliklar[3]”dir.

Investitsiya mavzusi koʻplab olimlar tomonidan oʻrganilgan boʻlsa-da, Sirdaryo viloyatiga kiritilgan investit-
siyalar, hududning investitsiya muhiti, investitsiyalarni jalb qilish imkoniyatlariga hech bir iqtisodchi olim alohida 
toʻxtalib oʻtmagan. Bu ham hududning investitsion faoliyatini oʻrganib chiqish, mavjud imkoniyatlarni aniqlash 
va kamchiliklarni bartaraf etish zarurligini koʻrsatadi. 

T A D Q I Q O T  M E T O D O L O G I YA S I .
Tadqiqotda iqtisodiy, iqtisodiy statistik va ekonometrik tahlil usullaridan foydalanilgan. 2019–2023-yillarda 

Sirdaryo viloyatiga kirib kelgan investitsiyalar, ularning moliyalashtirish manbalari, texnologik tarkibi va boshqa 
xususiyatlariga koʻra xususiyatlari tahlil qilib chiqilgan. Investitsiyalarning boshqa iqtisodiy koʻrsatkichlar bilan 
bogʻliqligi tahlil qilinib, oʻzaro bogʻliqlikning ekonometrik modeli ishlab chiqilgan hamda ishlab chiqilgan ekono-
metrik modelning ishonchliligi tekshirilgan. 

N A T I J A  V A  M U H O K A M A
2019–2021-yillar yakunlariga koʻra, Respublika miqyosida asosiy kapitalga oʻzlashtirilgan jami investitsi-

yalar hajmining faqatgina 3,2-3,6 %i viloyat hissasiga toʻgʻri kelgan boʻlib[4], bu viloyatning investitsiya salohi-
yatidan yetarli darajada foydalanilmayotganligi, investitsiya muhitini yaxshilash imkoniyatlari mavjud ekanligini, 
buning uchun esa tizimli ishlar amalga oshirilishi zarurligini koʻrsatgan.   

Mazkur kamchiliklarni bartaraf etish maqsadida bir qator qonun hujjatlari (Oʻzbekiston Respublikasi 
Vazirlar Mahkamasining 18.06.2019-yildagi 511-sonli “Sirdaryo viloyatida agrosanoat klasterini tashkil etish 
chora-tadbirlari toʻgʻrisida”gi, 25.06.2019-yildagi 524-sonli “Namangan va Sirdaryo viloyatlarida kichik sanoat 
zonalarini kengaytirish chora-tadbirlari toʻgʻrisida”gi, 19.03.2020-yildagi 173-sonli “Sirdaryo viloyatida ixtisos
lashtirilgan savdo-logistika terminalini tashkil etish chora-tadbirlari toʻgʻrisida”gi, 20.06.2020-yildagi 395-sonli 
“2020–2021-yillarda Sirdaryo viloyatining Boyovut tumanini ijtimoiy-iqtisodiy rivojlantirish va kambag‘allikni qis-
qartirish chora-tadbirlari to‘g‘risida”gi, 27.10.2020-yildagi 658-sonli “2020–2021-yillarda Sirdaryo viloyatining 
Shirin shahrini ijtimoiy-iqtisodiy rivojlantirish chora-tadbirlari to‘g‘risida”gi qarorlari, Oʻzbekiston Respublikasi 
Prezidentining 10.08.2020-yildagi PQ-4799-sonli “Sirdaryo viloyatida quvvati 1 500 mvt bo‘lgan yangi issiqlik 
elektr stansiyasi qurilishini tashkil etish chora-tadbirlari to‘g‘risida”gi Qarori va boshqalar) qabul qilindi. Ushbu 
qabul qilingan qonun hujjatlarining amaldagi ijrosi natijasida oxirgi olti yil davomida viloyatga  30 trln. soʻm 
investitsiya jalb qilinib, bu investitsiyalar hisobidan 6640 ta yangi korxona ishga tushirilgan boʻlib, ushbu korxo-
nalar hisobiga 55 mingga yaqin yangi ish oʻrinlari yaratilib, 17 mingta oilaning turmush sharoiti yaxshilanishiga 
erishilgan, bundan tashqari, qurilish materiallari, farmatsevtika, charm va oziq-ovqat sanoati kabi yangi ishlab 
chiqarish tarmoqlari paydo boʻldi[5]. 

Alohida ta’kidlab oʻtish kerakki, hududga chet ellik investorlarning, ayniqsa, xitoylik investorlarning qiziq-
ishi juda katta. Buni birgina 2022-yilning oʻzida xitoylik investorlarning 250 million dollarlik investitsiyalari jalb 
qilinganligida hamda ushbu investitsiyalar hisobidan Shirin shahri, Mirzaobod va Sirdaryo tumanlarida 60 dan 
ziyod ishlab chiqarish korxonalari tashkil etilganligida koʻrishimiz mumkin[6]. Chet ellik investorlarning hududga 
boʻlgan qiziqishi ortishida Prezidentimiz tomonidan hududni investitsion hududga aylantirish borasidagi qaror 
va farmonlari, ushbu qonun hujjatlarida investorlar uchun yaratilayotgan imkoniyatlar hamda berilayotgan 
imtiyozlar ham muhim rol oʻynamoqda. Xususan, 2017–2018-yillar davomida Prezidentning “Sirdaryo viloyati-
ning Yangiyer shahrida kichik sanoat zonasini barpo etish toʻgʻrisida[7]”gi Qarori va ““Sirdaryo” erkin iqtisodiy 
zonasini tashkil etish chora-tadbirlari to‘g‘risida[8]” Farmonlari qabul qilindi. 

Shuni alohida ta’kidlab oʻtish kerakki, hududlarga investitsiyalarni, xususan, xorijiy  investitsiyalarni jalb  
qilishda erkin iqtisodiy zonalarning ahamiyati turli iqtisodchi olimlar tomonidan aytib oʻtilgan. Jumladan, 
J.Karimqulovning fikricha, “dunyo miqyosida rivojlangan va yangi industrial mamlakatlarida toʻgʻridan toʻgʻri 
xorijiy investitsiyalarni jalb etish borasida amalga oshirilgan chora-tadbirlar muhim ahamiyatga ega ekanligini 
koʻrsatmoqda. Bu borada erkin iqtisodiy hududlarda yaratilgan infratuzilma tarmoqlari va qulay investitsiyaviy 
muhit xorijiy investitsiyalarni oʻzlashtirishda asosiy omillardan biri boʻlib xizmat qilmoqda[9]”. 

Hududga boʻlgan investitsiyalarning ortishida aynan soʻnggi yillarda qabul qilingan qonun hujjatlari, inves-
titsiya muhitini yaxshilashga qaratilgan chora-tadbirlar, investorlarga berilayotgan imtiyozlar va preferensi-
yalarning oʻrni katta ekanligini soʻnggi yillarda viloyatga kirib kelgan investitsiyalar hajmi oʻzgarishi dinamikasida 
ham koʻrishimiz mumkin (1.1-jadval).

1.1-jadval. Sirdaryo viloyatida 2019-2023-yillarda asosiy kapitalga kiritilgan investitsiyalarning hududlar kesimida 
taqsimoti[10] (mlrd. soʻmda)

2019 2020 2021 2022 2023 2019-yilga 
nisbatan foizda

Sirdaryo viloyati 5869,1 7191,9 8051,8 12354,6 15349,1 261,5

Guliston sh. 921,1 1029,1 1492,9 1183,1 1312,2 142,5

Shirin sh. 685,7 999,7 967,8 307,1 269,5 39,3

Yangiyer sh. 467,5 515,9 232,7 265,7 744,1 159,2

Boyovut 226,4 254,1 1735,5 5642,0 7811,6 3450,4

Guliston 471,7 518,6 175,9 248,9 295,5 62,6

Mirzaobod 324,6 678,6 737,1 589,6 754,6 232,5

Oqoltin 229,0 427,2 286,4 275,9 471,8 206

Sardoba 385,5 441,8 687,4 374,9 672,8 174,5

Sayxunobod 371,4 453,8 391,9 235,0 270,1 72,7

Sirdaryo 1275,9 1349,2 1143,3 1417,9 1778,0 139,4

Xovos 503,5 523,8 200,9 1814,5 968,9 192,4

Taqsimlanmagan hajm 6,8

2023-yil yakunlariga koʻra viloyatga jami 15 349,1 mlrd. soʻm investitsiyalar kirib kelgan. Bu 2022-yilga 
nisbatan 124,2% oʻsishni, 2019-yilga nisbatan esa 261,5% oʻsishni koʻrsatgan. Asosiy kapitalga oʻzlashtirilgan 
investitsiyalarning katta qismi jalb etilgan mablagʻlar hisobidan moliyalashtirilgan boʻlib, 13 729,9 mlrd. soʻmni 
yoki jami jalb etilgan mablagʻlarning 89,5 % ini tashkil qilgan. 

 Investitsiyalarning texnologik tarkibini tahlil qiladigan boʻlsak, jami investitsiyalarning 55,8% (8 564,8 mlrd. 
soʻm) mashina, uskuna va inventarlar sotib olishga, 35,2% (5 402,9 mlrd. soʻm) qurilish-montaj ishlarini amalga 
oshirishga, 9% (1 381,4 mlrd. soʻm) boshqa xarajatlarga sarflanganligini; takror ishlab chiqarish tarkibini tahlil 
qiladigan boʻlsak, jami investitsiyalarning 75,8% yoki 11 634,6 mlrd. soʻm yangi qurilishlarni amalga oshirishga, 
16,1% yoki 2  471,2 mlrd. soʻm mavjud asosiy vositalarni kengaytirish, rekonstruksiya va modernizatsiya  
qilishga, 8,1% yoki 1 243,3 mlrd. soʻm boshqa yoʻnalishlarga sarflanganligini koʻrishimiz mumkin. 

Asosiy kapitalga oʻzlashtirilgan investitsiyalarning katta qismini xorijiy investitsiyalar va kreditlar tashkil 
etmoqda. 

Yuqorida aytib oʻtilgan qonun hujjatlari ijrosini ta’minlash maqsadida 1 ta EIZ, 1 ta sanoat zonasi va 4 ta 
kichik sanoat zonalari tashkil etildi[11] va hozirgi kunda oʻz faoliyatini olib bormoqda. 

Ushbu tashkil etilgan erkin iqtisodiy va sanoat zonalarining tashkil etilganligi investorlarda, xususan, 
xorijiy investorlarda viloyatga boʻlgan qiziqishning ortishiga sabab boʻldi. 2023-yil yakunlariga koʻra hududda  
Saudiya Arabistoni (jami xorijiy investitsiya va kreditlarning 47,3% ulushi toʻgʻri keladi), Niderlandiya (20,7%), 
Germaniya (10,2%), Xitoy (9,5%)[12] va boshqa davlatlar bilan birgalikda investitsiya loyihalari amalga oshiril
moqda. Viloyatga investitsiya kiritish boʻyicha yetakchi hisoblangan 10 ta davlatlar va ularning jami toʻgʻridan 
toʻgʻri xorijiy investitsiya va kreditlar toʻgʻrisidagi ma’lumot quyidagi 1.1-rasmda keltirilgan. 

1.1-rasm. Yuqori ulushga ega investor-mamlakatlar va ularning jami xorijiy investitsiya va kreditlardagi ulushi1.

Oʻz oʻrnida xorijiy investitsiyalar va kreditlar tarkibini koʻrib chiqsak maqsadga muvofiq boʻladi. 1.2-jadvalda 
2019-2023-yillarda viloyat hududiga kirib kelgan xorijiy investitsiyalar va kreditlar haqida ma’lumotlar keltirilgan. 

1.2-jadval. 2019–2023-yillarda viloyat hududiga kirib kelgan xorijiy investitsiya va kreditlar haqida ma’lumot 
(mlrd. soʻm).

20192 20203 20214 20225 20236 2019-yilga 
nisbatan foizda

Sirdaryo viloyati 2856,2 3110,6 4940,6 9738,2 12526,5 438,6

Guliston sh. 249,6 214,3 568,5 608,7 502,6 201,4

Shirin sh. 629,4 792,0 637,9 38,7 51,5 8,2

Yangiyer sh. 250,5 206,8 102,7 129,2 635,5 253,7

Boyovut 102,6 43,2 1455,5 5365,4 7710,0 7514,6

Guliston 269,7 212,5 162,9 162,8 89,5 33,2

Mirzaobod 140,7 195,9 244,6 225,5 438,4 311,6

Oqoltin 131,5 220,8 163,3 185,7 379,8 288,8

Sardoba 240,7 180,7 387,8 217,8 481,0 199,8

Sayxunobod 173,7 189,5 232,6 121,2 152,3 87,7

Sirdaryo 217,7 596,8 923,1 900,0 1230,4 565,2

Xovos 449,1 258,1 61,7 1783,2 855,5 190,5

Jadvalda keltirilgan ma’lumotlardan koʻrinib turibdiki, viloyatning Boyovut, Sirdaryo, Mirzaobod, Oqoltin 
tumanlariga kiritilgan xorijiy investitsiya va kreditlar hajmi keskin ortgan. Kiritilgan investitsiyalar hisobidan 
2023-yilning yanvar-dekabr davrida 20 ming 460 ta yangi ish oʻrni yaratilgan boʻlib, bu 2022-yilning shu davriga 
nisbatan (17 ming 402 ta) 117,6% oʻsishni, 2020-yilning tegishli davriga nisbatan (2 ming 132 ta) salkam 
960% ga oʻsgan7. Bundan tashqari, xorijiy investitsiya va kreditlar hisobidan Boyovut tumanida “Acwa power 
Sirdaryo” MCHJ XK (471,3 mln. AQSH dollari), Sirdaryo tumanida “Sirdaryo mega lyuks” MCHJ QK (60,7 mln.  
AQSH dollari), Sardoba va Oqoltin tumanlarida “Indorama agro” MCHJ QK (19,6 mln. AQSH dollari) larda 
yirik investitsion loyihalar amalga oshirildi8 va yangi ish oʻrinlari yaratildi. Yangi ish oʻrinlarining yaratilishi aholi 

1	 Oʻzbekiston Respublikasi Prezidenti huzuridagi Statistika agentligi Sirdaryo viloyati boshqarmasi rasmiy ma’lumotlari asosida muallif 
tomonidan tayyorlangan.  https://sirstat.uz/uz/default/press-relizlar/8245-2023-yil-4

2	 Sirdaryo viloyatining statistik axborotnomasi. 2019-yil yanvar-dekabr. Guliston – 2020y. 46-bet
3	 Sirdaryo viloyatining statistik axborotnomasi. 2020-yil yanvar-dekabr. Guliston – 2021y. 82-bet
4	 Sirdaryo viloyatining statistik axborotnomasi. 2021-yil yanvar-dekabr. Guliston – 2022y. 83-bet
5	 Sirdaryo viloyatining statistik axborotnomasi. 2022-yil yanvar-dekabr. Guliston – 2023y. 85-bet
6	 Sirdaryo viloyatining statistik axborotnomasi. 2023-yil yanvar-dekabr. Guliston – 2024y. 85-bet
7	 Sirdaryo viloyati Bandlik bosh boshqarmasi yillik hisobotlari ma’lumotlari. 
8	 Sirdaryo viloyatining statistik axborotnomasi. 2022-yil yanvar-dekabr. Guliston – 2023y. 85-bet

turmush darajasining yaxshilanishiga, aholi jon boshiga toʻgʻri keladigan daromadlarning oʻsishiga, hudud iqti-
sodiy koʻrsatkichlarining, jumladan, viloyatning yalpi hududiy mahsuloti ortishiga (2019–2023-yillar oraligʻida 
181,6% ga ortgan9) sabab boʻldi. 

Quyidagi jadvalda, 2019-2023-yillar oraligʻida hududning aholi jon boshiga umumiy daromadlar hajmining 
oʻzgarish dinamikasi keltirib oʻtilgan. 

1.3-jadval. 2019-2023-yillarda Sirdaryo viloyati hududida aholi jon boshiga umumiy daromadlar hajmining 
oʻzgarish dinamikasi.

Hudud 201910 202011 202112 202213 202314

Sirdaryo 9 188,1 10 404,7 12 675,3 15 124,1 16 808,3

Asosiy kapitalga oʻzlashtirilgan investitsiyalar miqdori hamda aholi jon boshiga umumiy daromadlar 
hajmining oʻzgarishi oʻrtasidagi bogʻlanishni ekonometrik tahlilda koʻrib chiqamiz. 

Ilmiy tadqiqot ishi davomida hududga jalb qilingan investitsiyalarning viloyat hududidagi aholi jon boshiga 
umumiy daromadlar hajmi hamda ish oʻrinlari sonining oʻzgarishiga ta’siri ekonometrik tahlili amalga oshirilgan. 
Oʻzaro bogʻliq oʻzgaruvchilar sifatida Asosiy kapitalga oʻzlashtirilgan investitsiyalar, aholi jon boshiga real 
umumiy daromadlar hajmi, yalpi hududiy mahsulot hajmi kabi koʻrsatkichlar oʻzaro bogʻliq oʻzgaruvchilar sifa-
tida tanlab olingan. 

Unga koʻra, iqtisodiy oʻsish koʻrsatkichi sifatida aholi jon boshiga real umumiy daromadlar hajmi (Y, erksiz 
oʻzgaruvchining kuzatilayotgan qiymati, real income per persona) va 2 ta erkli izohlovchi oʻzgaruvchilar sifatida 
investitsiyalar hajmi (x1 - Investment) va yalpi hududiy mahsulot hajmi (x2 – GRP gross regional product) ta’sirini 
ekonometrik tahlil qilishda 13 yillik (2011–2023) yigʻma ma’lumotlardan foydalanildi. 
  Investments GRP real income per pesona

Стандартная ошибка 1363,334424 1728,50774 1071,482744
Медиана 1628 6799,6 6394,2
Стандартное отклонение 4915,572172 6232,2233 3863,285973
Минимум 596,7 2374,3 2926,9
Максимум 15349,1 21549,9 15285,9
Сумма 58654,9 118842,4 98917,7
Счет 13 13 13

1.2-rasm. Oʻzaro bogʻliq boʻlgan koʻrsatkichlarning tasviriy statistikasi15.

Ko‘rsatkichlarning tasviriy statistikasi ma’lumotlaridan ko‘rinadiki, aholi jon boshiga real daromadlarning eng 
kichik hajmi 2926,6 ming so‘mga, eng katta hajmi 15285,9 ming so‘mga teng bo‘lib, Shuningdek, 2011-2023-yil-
lardagi o‘zgarishi 13 yilda o‘rtacha 7609 ming so‘mni tashkil qilgan. Bundan tashqari, omil belgilar: 

asosiy kapitalga kiritilgan investitsiyalarning (x1-Investments) eng kichik hajmi 596,7 mlrd. so‘mga, eng 
katta hajmi 15349,1 mlrd. soʻmga teng bo‘lib, 2011–2023-yillardagi o‘zgarishi 13 yilda o‘rtacha 4511,9 mlrd. 
soʻmni koʻrsatgan. 

yalpi hududiy mahsulot hajmining (x2-GRP) eng kichik hajmi 2374,3 mlrd. soʻmga, eng katta hajmi 21549,9 
mlrd. soʻmga teng boʻlib, 2011–2023-yillardagi o‘zgarishi 13 yilda o‘rtacha 9141,7 mlrd. soʻmni tashkil qilgan. 

9	 Oʻzbekiston Respublikasi Prezidenti huzuridagi Statistika agentligi rasmiy ma’lumotlari  https://stat.uz/uz/rasmiy-statistika/nation-
al-accounts-2 

10	 Oʻzbekiston Respublikasi Davlat Statistika qoʻmitasining Oʻzbekiston Respublikasi aholisining umumiy daromadlari (2019-yilning 
yanvar-dekabr oylari boʻyicha), 3-bet. URL: https://stat.uz/uploads/docs/aholi_daromadi_dekabr_uz.pdf 

11	 Oʻzbekiston Respublikasi Davlat Statistika qoʻmitasining Oʻzbekiston Respublikasi aholisining umumiy daromadlari (2020-yilning 
yanvar-dekabr oylari boʻyicha), 3-bet. URL: https://stat.uz/images/uploads/docs/aholi_daromadlari_uz_28012021.pdf 

12	 Oʻzbekiston Respublikasi Davlat Statistika qoʻmitasining Oʻzbekiston Respublikasi aholisining umumiy daromadlari (2021-yilning 
yanvar-dekabr oylari boʻyicha), 3-bet. URL: https://stat.uz/images/uploads/reliz2021/aholi_dekabr_uz_26_01_2022.pdf 

13	 Oʻzbekiston Respublikasi Davlat Statistika qoʻmitasining Oʻzbekiston Respublikasi aholisining umumiy daromadlari (2022-yilning 
yanvar-dekabr oylari boʻyicha), 4-bet. URL:https://stat.uz/images/uploads/reliz2021/aholiumumiy-daromadi_27_01_23_uz.pdf 

14	 Oʻzbekiston Respublikasi Prezidenti huzuridagi Statistika agentligining Oʻzbekiston Respublikasi aholisining umumiy daromadlari va 
minimal iste’mol xarajatlari toʻgʻrisidagi  rasmiy ma’lumotlari (2023-yilning yanvar-dekabr oylari boʻyicha), 4-bet. URL: https://stat.uz/
images/uploads/reliz-2023/aholiturmushdarajasidekabr2023pressrelizuz.pdf   

15	 Muallif tomonidan Excel dasturi yordamida bajarilgan. 

Excel dasturi yordamida oʻrganilayotgan koʻrsatkichlarning korrelyatsion tahlili amalga oshirildi. “Korrelyat-
sion bogʻliqlik – bu unda x mustaqil oʻzgaruvchining har bir qiymatiga y erksiz oʻzgaruvchining muayyan matem-
atik kutishi (oʻrtacha qiymati) mos keladigan bogʻlanishdir. Korrelyatsion bogʻlanish “toʻliqsiz” bogʻliqlik boʻlib, 
u har bir alohida holatda emas, balki ancha koʻp holatlarda faqat oʻrtacha kattaliklarda namoyon boʻladi[11]”. 

1.3-rasm. Oʻzaro bogʻliq boʻlgan koʻrsatkichlarning korrelyatsion jadvali16.

Korrelyatsion tahlil natijalaridan kelib chiqib (1.3-rasmda koʻrsatilgan ma’lumotlar) xulosa qilishimiz mum-
kinki, tanlab olingan koʻrsatkichlar oʻrtasidagi bogʻliqlik, korrelyatsiya koeffitsiyenti 0,97-0,99 gacha intervalda 
oʻzgarmoqda. (Nazariyaga asosan korrelyatsiya koeffitsiyenti 1 ga qanchalik yaqin boʻlsa, oʻzaro bogʻliq oʻzga-
ruvchilar bir-biriga shunchalik kuchli bogʻlangan boʻladi.) Demak, tanlab olingan oʻzgaruvchilar asosiy kapitalga 
oʻzlashtirilgan investitsiyalar hajmi, yalpi hududiy mahsulot hajmi hamda aholi jon boshiga real umumiy daro-
madlar hajmi oʻrtasida kuchli bogʻlanish mavjud. 

Keyingi qadamda oʻzgaruvchilarning regression tahlili amalga oshirildi. “Regression tahlil bir yoki bir nechta 
mustaqil oʻzgaruvchilar 𝑋1, 𝑋2, ..., 𝑋𝑝 ning bogʻliq oʻzgaruvchi 𝑌 ga taʼsirini oʻrganishga qaratilgan statistik 
usullar majmuasidir. Mustaqil oʻzgaruvchilar boshqacha tarzda regressorlar yoki bashorat qiluvchilar, bogʻliq 
oʻzgaruvchilar esa mezon yoki regressantlar deb ataladi[12]”. 

Quyidagi 1.4-rasmda Excel dasturida amalga oshirilgan koʻrsatkichlarning regression tahlilini koʻrishimiz 
mumkin. 

Регрессионная статистика

Множественный R 0,996126909

R-квадрат 0,992268818

Нормированный R-квадрат 0,990722582

Стандартная ошибка 372,1092133

Наблюдения 13

Дисперсионный анализ

df SS MS F Значимость F

Регрессия 2 1,78E+08 88857545 641,7317 2,76E-11

Остаток 10 1384653 138465,3

Итого 12 1,79E+08

  Coef. Std.Err. t P 95% Conf. Interval

Real income per 
persona 1622,51466 344,4971 4,709806 0,000829 854,9272 2390,102

Investments -0,134604332 0,112611 -1,1953 0,259545 -0,38552 0,116309

GRP 0,721293184 0,08882 8,120818 1,03E-05 0,523389 0,919197

1.4-rasm. Regression tahlil natijalari17.

Regression tahlildagi R-kvadrat (determinatsiya koeffitsienti) – statistik koʻrsatkich boʻlib, erkli va erksiz 
oʻzgaruvchilar oʻrtasidagi dispersiya ulushini koʻrsatib beradi. R-kvadrat quyidagi formula yordamida aniqlanadi:

𝑅𝑅2 = 1 −
∑ 𝜀𝜀𝑖𝑖2𝑛𝑛
𝑖𝑖=1

∑ (𝑦𝑦𝑖𝑖 − 𝑦̅𝑦𝑖𝑖)2𝑛𝑛
𝑖𝑖=1

=
∑ (𝑦̂𝑦𝑖𝑖 − 𝑦̅𝑦)2𝑛𝑛
𝑖𝑖=1
∑ (𝑦𝑦𝑖𝑖 − 𝑦̅𝑦)𝑛𝑛
𝑖𝑖=1

 

16	  Muallif tomonidan Excel dasturi yordamida bajarilgan. 
17	  Muallif tomonidan Excel dasturi yordamida bajarilgan.

bundan kelib chiqadigan boʻlsak, modelning R2 koʻrsatkichi 0,5 ga teng boʻladigan boʻlsa, kuzatilayotgan 
koʻrsatkichlarning taxminan yarmi ahamiyatga ega emasligini, 1 ga qanchalik yaqin boʻlsa, tuzilayotgan model 
shunchalik ishonchli va toʻgʻri tanlanganligini, sifat yuqori ekanligini bilishimiz mumkin. 

Yuqorida oʻtkazilgan regressiya tahlil natijalaridan koʻrishimiz mumkinki, determinatsiya koeffitsiyenti 0,99 
ga teng. Bu determinatsiya koeffitsiyenti erksiz oʻzgaruvchi Y (aholi jon boshiga real umumiy daromadlar hajmi) 
oʻzgarishiga erkli oʻzgaruvchilar x1-Investment, x2-GRP 99% ta’sir qilishini koʻrsatadi. 

Oʻtkazilgan regressiya tahlili natijalaridan foydalanib, regressiya tenglamasi, ya’ni ekonometrik modelni 
tuzib olish maqsadga muvofiq hisoblanadi. 

“Koʻp omilli regressiya modeli parametrlarini baholashni matritsali shaklda amalga oshirish mumkin. 
Matritsa shaklidagi chiziqli koʻp omilli regressiyasi tenglamasi quyidagi koʻrinishda yoziladi: 

Y=Xa+ε
bu yerda: Y – oʻlchamga ega erksiz oʻzgaruvchi qiymatlari vektori (n × 1); X – X1, X2, ..., Xk mustaqil oʻzga-

ruvchilar qiymatlar matritsasi, X matritsaning oʻlchamliligi n×(k+1) ga teng. Birinchi ustun bittalik hisoblanadi, 
chunki regressiya tenglamasida a0 birga ko‘paytiriladi;  a – baholanishi lozim bo‘lgan o‘lchamga ega nomaʼlum 
parametrlar vektori (k + 1)×1;  – oʻlchamga ega tasodifiy ogʻishlari vektori n*1:

𝑌𝑌 = (
𝑦𝑦1
𝑦𝑦2…
𝑦𝑦𝑘𝑘

) ;       𝑋𝑋 = (
1 𝑥𝑥11 … 𝑥𝑥1𝑘𝑘
1 𝑥𝑥21 … 𝑥𝑥2𝑘𝑘…
1

…
𝑥𝑥𝑘𝑘1

…
…

…
𝑥𝑥𝑛𝑛𝑛𝑛

) ;   𝑌𝑌 = (
𝑎𝑎1
𝑎𝑎2
…
𝑎𝑎𝑘𝑘

) 

Eng kichik kvadratlar usuli boʻyicha regression tenglama parametrlarini hisoblash uchun quyidagi formula 
qoʻllaniladi:

A = (X’X) -1 X’Y,
bu yerda: X’ – transponirlangan X matritsa; (X’X)-1 – teskari matritsa[13]”.
Regression tahlil natijalaridan foydalanib tuzilgan regressiya tenglamasi quyidagi koʻrinishda boʻladi:
Real income per persona = 1622,51466--0,134604332Investments+0,721293184GRP
Tuzib olingan regressiya tenglamasi qay darajada ishonchliligini tekshirishning turli usullari mavjud boʻlib, 

koʻp omilli regressiya modelining ahamiyatliligini tekshirishda Fisherning F-mezonidan foydalaniladi. 

𝐹𝐹 = 𝑅𝑅2 𝑘𝑘⁄
(1 − 𝑅𝑅2) (𝑛𝑛 − 𝑘𝑘 − 1)⁄  

Agar ahamiyatlilikning berilgan darajasida γ1 = k, γ2 = (n – k – 1) erkinlik darajalariga ega boʻlgan mezonning 
hisoblab chiqilgan qiymati jadvaldagi qiymatdan katta boʻlsa, u holda model ahamiyatli hisoblanadi. Modelning 
ishonchliligi f test bilan tekshirilganda F (3,9) haqiqiy qiymati 641,7317 ga ekanligi aniqlandi. Ehtimollik qiymati 
0,0000 ga teng.  Ekonometrik modellarning xossasiga asosan ehtimollik Prob 0,05dan kichik boʻlishi f testni 
model ishonchliligi toʻgʻri ekanligini anglatadi. Demak, modelimiz f test boʻyicha ishonchli hisoblanadi.

X U L O S A
Keltirib oʻtilgan ma’lumotlar, oʻtkazilgan tahlillardan koʻrishimiz mumkinki, hududning iqtisodiy-ijtimoiy rivoj

lanishida investitsiyalarning oʻrni yuqori. Shu sababli hududning investitsion imkoniyatlaridan iloji boricha sama-
rali foydalanish, investorlarni jalb qilish uchun qoʻshimcha chora-tadbirlar, xususan, huquqiy, ijtimoiy, iqtisodiy 
chora-tadbirlarni amalga oshirish ijobiy samara keltiradi. Natijada hududning yalpi hududiy mahsuloti hajmi, 
aholi daromadlari hajmi oshadi. Oʻz navbatida, aholi turmush darajasining yanada yaxshilanishiga olib keladi. 

Bundan tashqari, hududda olib borilayotgan investitsion faoliyatga doir qonun hujjatlarining amaliyotga 
joriy etilishi nafaqat oldindan amalga oshirilgan loyihalarni rivojlantirishga, balki yangi imkoniyatlarni ochishga 
ham xizmat qilmoqda. 

Foydalanilgan adabiyotlar roʻyxati
1.	 Imomov H.H. (2009). Investitsiyalarni tashkil etish va moliyalashtirish. O‘quv qo‘llanma.–“Toshkent, 33.
2.	 Юзвович Л.И., Князева Е.Г., Дегтярев С.А., Разумовская Е.А., Марамыгин М.С., Мокеева Н.Н. & Смородина Е.А. 

3.	 Vaxabov A.V., Xajibakiyev Sh.X, Muminov N.G. Xorijiy investitsiyalar. O’quv qo’llanma. T.: “Moliya”, 2010

